
సృష్టిరక్షణకర్త యాస్రష్టకైన

కాలగతిఁ దాటరా దింక కలఁగ నేల.

	తే.	
ఐనదానికి చింత సేయంగ నేటి

కధికసారంగసైనికహయశతాంగ

సంతతి ఘటిల్ల నరకీశసంతతికిని

జడిసినను నీసడించరే సకలదిశల.

	వ.	
అని యహంకరించి గద్దించి నల్దిశ ల్గలయనీక్షించి కరధృతచంద్రహాసలత

యల్లార్చి జగజ్జననాంశకరణదండధారి కెరలిలేచి జలస్నాయియై

హాటకశాటికల్ దాల్చి యష్టదిశాకర్తల లిఖియించిన యందియ నెలకాలఁ

గీలించి హితరాక్షససంగతి సరసాన్నహారసంసిద్ధి నలరి యానందకందళిత

హృదయస్థలియై సదాగతి తిరస్కారరాయగతిఁ గంఖాణసంతతి ఘననీ

లాచలసదృశగంధగంధిలసారంగసంహతి నిర్జరగిరిశృంగసంకాశగాం

గేయశతాంగాళి యసదృశసాహససైనికరాజి రంజిల్ల శంఖకాహళతా

ళానకఢక్కానిస్సాణఘంటానాదక్రియల జేజే ల్తల్లడిల్ల శరశరాసనకఠార

శక్తిహలచక్రఖడ్గగదాదిసాధనచ్చటల్ కరశాఖల సంధించి హళహళి

గేలం జెంగలించెడి దండనాయకఘటలం దనరిన రాజసదనాంగణధాత్రి

కేతెంచి దశకంఠలేఖారి నిలచి.

	సీ.	
శశికళాసంఖ్యాతియై చక్రసంహతి

             గా నల్దిశలనైన గానదాని

ఋక్షాజినచ్ఛన్నదృఢసహస్రహయాళి

             చే నటక్రీడ గర్జిలెడిదాని

గాందకాండాసనఖడ్గాదినిఖిలసా

             ధనరాజిచే సిరిఁ దగినదాని

ఘనతరశతలక్షగలఘంటికాశ్రేణి

             చే నంతకంత రంజిలినదాని

జారణాహి నరాధీశజైత్రలాంఛ

నాచ్ఛతరకేతనత్రయి నలరినట్టి

		 ఈ పేజీలో చివరి మార్పు 10 ఫిబ్రవరి 2023న 19:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

